
Gobierno de Navarra Nafarroako Gobernua
Departamento de Educacion Hezkuntza Departamentua

Aldez aurreko kontsulta publikoa, honako foru dekretu hau aldatzeko foru
aginduari buruzkoa: 80/2019 Foru Dekretua, uztailaren 3koa, Nafarroako Foru
Komunitateko ikastetxe publikoen sarea berrantolatzen duena

Bi printzipiok gidatu behar dute Nafarroako Gobernuaren erregelamendu-ahala:
arauen kalitatea eta erregulazio ona. Horiei dagokienez, Nafarroako Foru Komunitateko
Administrazioari eta foru-sektore publikoari buruzko martxoaren 11ko 11/2019 Foru
Legearen 133 artikuluak xedatzen duenez, kontsulta publiko bat sustatuko da
erregelamendu proiektu bat egin aurretik, Nafarroako Gobernu Irekiaren Atariaren bidez,
non jasoko baita zer iritzi duten etorkizuneko arauaren eraginpean gerta litezkeen

subjektuek eta ordezkaritza handieneko erakundeek, honako hauei buruz:

a) Ekimenaren bidez konpondu nahi diren arazoak.
b) Araua onestea beharrezkoa eta egokia den
c) Arauaren helburuak.

d) Aukeran dauden beste konponbide batzuk (arauak edo arau ez direnak)

Ildo beretik doa Administrazio Publikoen Administrazio Prozedura Erkideari
buruzko urriaren 1eko 39/2015 Legearen 133.1 artikulua.

XEDEA edo DESKRIBAPENA:

Aldez aurreko kontsulta honen helburua da iritziak jasotzea, kontsulta eginez
honako foru dekretu hau aldatzeko foru aginduaren eraginpean gerta litezkeen herritarrei
eta ordezkaritza handiena duten erakundeei: 80/2019 Foru Dekretua, uztailaren 3koa,

Nafarroako Foru Komunitateko ikastetxe publikoen sarea berrantolatzen duena.

a) Ekimenaren bidez konpondu nahi diren arazoak

Landa-eremuetatik datozen ikasleek hainbat eskaera egin dituzte, ohiko
bizilekuaren udalerria atxikita duen derrigorrezko bigarren hezkuntzako
azpieremua ez den bigarren hezkuntzako eremu batean eskolatu behar dutelako
derrigorrezkoaren ondoko batxilergoko ikasketak egiteko, beren eremuan ez
baitago prestakuntza eskaintzarik beren hizkuntza ereduan. Eskaera horiek ase

nahi dira.

b) Araua onestea beharrezkoa eta egokia den.

Landa-eremuetatik datozen ikasleen familiek hainbat eskaera egin dituzte, beren
seme-alabak derrigorrezko bigarren hezkuntza egiten zuten herria ez den beste
batean eskolatu behar dituztelako batxilergoko ikasketak egiteko, ohiko bizilekuari
dagokion eremuan ez baitago prestakuntza eskaintzarik. Familia horiek uztailaren
3ko 80/2019 Foru Dekretua aldatzeko egindako eskaeren aurrean, Hezkuntza
Departamentuak, hezkuntzaren arloan eskumena duen organoa den aldetik,

dagokion administrazio espedientea hasi behar du aldaketa hori egiteko.

c) Arauaren helburuak.

Foru aginduaren helburua izanen da honako foru dekretu hau aldatzea: 80/2019
Foru Dekretua, uztailaren 3koa, Nafarroako Foru Komunitateko ikastetxe

publikoen sarea berrantolatzen duena.

d) Aukeran dauden beste konponbide batzuk (arauemaileak eta arauemaile

ez direnak).

Ikastetxeen sarearen egituraren aldaketak, ikastetxeen, lerroen eta hezkuntza
unitateen atxikipenean izandako aldaketen ondoriozkoak.

